
    Naxçıvan Muxtar Respublikasında ardıcıl
davam edən islahatlar sosial və iqtisadi sa-
hələrdə səmərəli nəticələrin əldə olunmasına,
o cümlədən yeni iş yerlərinin yaradılmasına,
kiçik və orta sahibkarlığın genişləndirilmə-
sinə, özünüməşğulluğun təmin olunmasına
səbəb olub, bu istiqamətdə çoxsaylı layihələr
həyata keçirilib. Nəticə etibarilə, muxtar
respublikamızda dayanıqlı və sabit iqtisadi
sistem formalaşıb. 
    “2016-2020-ci illərdə Naxçıvan Muxtar
Respublikasında əhalinin məşğulluğunun ar-
tırılması üzrə Dövlət Proqramı”nın icrası ilə
bağlı kompleks məşğulluq tədbirləri davam
etdirilib. Əmək bazarı təhlil olunub, ilin
birinci yarısında muxtar respublikada 2293
yeni iş yeri açılıb ki, bunun da 99 faizi daimi
iş yerləridir. 1329 nəfər iqtisadiyyatın müxtəlif
sahələrində işə göndərilib, 80 nəfər ictimai
işlərə cəlb edilib, kənd xidmət mərkəzlərində
mövcud olan vakant yerlər üzrə 28 nəfər
işlə təmin olunub. Əmək bazarının tələbinə
uyğun olaraq təşkil olunan peşə kurslarına
178 nəfər cəlb edilib.
    Sosial cəhətdən həssas əhali qruplarının
məşğulluğu diqqətdə saxlanılıb, qadınların
və gənclərin özünüməşğulluğunu təmin et-
mək üçün bir sıra sosial layihələr həyata
keçirilib, peşə kursları, ictimai işlər, habelə
vakansiyalar barədə işaxtaranlar məlumat-
landırılıb.

    2019-cu ilin muxtar respublikada “Ailə
təsərrüfatları ili” elan olunması müxtəlif tə-
sərrüfat sahələrində çalışanlar üçün yeni im-
kanlar açıb. Ötən dövr ərzində 60 ailənin
özünüməşğulluğu təmin edilib.
    “Naxçıvan Muxtar Respublikasında xalça
sənətinin qorunmasına və inkişaf etdirilməsinə
dair 2018-2022-ci illər üçün Dövlət Proqra-
mı”nın icrasına uyğun olaraq əllə xalçatoxuma
sənəti sahəsində unudulmaqda olan ənənə-
lərin, bədii və texniki iş üsullarının, xalça
çeşnilərinin bərpası və inkişaf etdirilməsi
məqsədilə “Ənənəni qoruyaq, evdə xalça
toxuyaq” layihəsi, habelə cəzaçəkmə müəs-
sisəsində xalçaçı kursu təşkil olunub. 
    Avropa İttifaqı və BMT-nin İnkişaf Pro -
qramı tərəfindən maliyyələşdirilən “Qadın-
ların dayanıqlı inkişaf üçün səlahiyyətlən-
dirilməsi” layihəsi çərçivəsində Naxçıvan
Muxtar Respublikasında maliyyə savadlılığı
üzrə “Gələcəyini planlaşdır” mövzusunda
keçirilən təlimlərə sağlamlıq imkanları məh-
dud 44 qadın cəlb edilib.  
    Bu istiqamətdə həyata keçirilən tədbirlər
muxtar respublika sakinlərinin məşğulluq
səviyyəsini yüksəltməklə yanaşı, dövlətimizin
öz vətəndaşlarına qayğısının ifadəsi kimi
dəyərləndirilir.

Naxçıvan Muxtar Respublikası Əmək və
Əhalinin Sosial Müdafiəsi Nazirliyinin 

mətbuat xidməti

İnsanların məşğulluq səviyyəsi yüksəlir

    Naxçıvan Muxtar Respubli-
kasında mənzil-tikinti sektoru
üzrə uzunmüddətli vahid dövlət
siyasətinin formalaşdırılması
nəticəsində bu sektor günbəgün
genişlənir. Əvvəlki illərdə ol-
duğu kimi, cari ildə də muxtar
respublikada həyata keçirilən
quruculuq tədbirləri çərçivəsində
əhalinin mənzil-məişət şəraitinin
yaxşılaşdırılması işləri əhəmiy-
yətli yer tutur. 
    Belə ki, Naxçıvan şəhərinin
Əliqulu Qəmküsar küçəsində 11 nömrəli
yaşayış binasında yenidənqurma işlərinə
başlanılıb. “Cahan İnşaat” Məhdud Məsu-
liyyətli Cəmiyyətinin inşaatçıları tərəfindən
yenidən qurulan 1 nömrəli yaşayış binasında
hazırda söküntü işləri aparılır. Bloklarda
suvaq işləri davam etdirilir. Binada rabitə
və elektrik xətləri yenilənir.
    Naxçıvan şəhərinin Nizami Gəncəvi kü-
çəsində 40 nömrəli yaşayış binasında da
yenidənqurma işləri aparılır. Naxçıvan Şəhər

Abadlıq və Təmir-Tikinti İdarəsinin inşaat-
çıları tərəfindən yenidən qurulan 40 nömrəli
yaşayış binasının təmirində nəzərdə tutulmuş
əsas inşaat tədbirləri yekunlaşdırılıb. Dam
örtüyü, qapı və pəncərələr dəyişdirilib, fasad
hissəyə milli ornamentlərə uyğun travertin
üzlüklər çəkilib, bütün kommunikasiya xətləri
təzələnib, dəhlizlərə üzlük plitələr düzülüb.
Zirzəmisinin təmiri başa çatan binanın hə-
yətində hazırda abadlıq işləri aparılır.

- Pərviz HACILI

İctimai yaşayış binaları əsaslı şəkildə təmir edilir

    Bu gün inkişaf etmiş ölkələrdə özəl sektorun
əsası ailə təsərrüfatları və ailə biznesi üzərində
qurulub. Çünki ailə təsərrüfatları özəl mül-
kiyyətə əsaslanan iqtisadiyyatda özünüməş-
ğulluğun ən uyğun formasıdır. Adından da
göründüyü kimi, bu təsərrüfat növü ailə üzv-
lərinin iştirak etdiyi, idarəçiliyin və varisliyin
ailə ənənələri ilə həyata keçirildiyi biznes
modelidir.
    Muxtar respublikamız ailə təsərrüfatlarının
inkişafı üçün hərtərəfli şəraitə malik coğrafi
məkanda yerləşir. Heyvandarlığın inkişafı
üçün həmişəyaşıl səfalı yaylaqlar, əkinçilik
və bağçılıq üçün ucsuz-bucaqsız düzən və
bərəkətli torpaqlar ailə təsərrüfatlarının in-
kişafına töhfə verən mühüm amillərdəndir.
Bütün bunlarla yanaşı, canlı təbiətin diyarı-
mıza bəxş etdiyi min bir dərdin dərmanı
şəfalı ot bitkiləri, turizm potensialı olan
ecazkar səfalı təbiət mənzərələri ilə əhatə
olunan dağ kəndləri və bunun kimi adlarını
sadalamadığımız bir çox təbiət möcüzələri
ilə əhatə olunan muxtar respublikamızda
ailə təsərrüfatlarının inkişafı hər zaman
diqqət mərkəzində saxlanılıb. Əkinçiliklə
məşğul olmaq üçün güzəştli şərtlərlə kre-
ditlərin verilməsi, mal-qara təsərrüfatının
inkişafı üçün dövlət tərəfindən ətlik və
südlük heyvanların sakinlərə təqdim edilməsi
muxtar respublikamızda kənd təsərrüfatının
sürətlə inkişafına şərait yaradıb.
    Muxtar respublikamızda kiçik və orta sa-
hibkarlığa dövlət dəstəyinin artması kənd tə-
sərrüfatının inkişafı fonunda ailə təsərrüfat-
larının yaranmasına səbəb olub. 
    Əminliklə demək olar ki, ötən dövr ərzində
muxtar respublikada ailə təsərrüfatlarının in-
kişafı istiqamətində mühüm addımlar atılıb
və görülən tədbirlər artıq öz bəhrəsini ver-
məkdədir. Naxçıvan Muxtar Respublikası Ali
Məclisi Sədrinin 2017-ci il 22 noyabr tarixli
Sərəncamı ilə təsdiq edilmiş “Naxçıvan Muxtar
Respublikasında ailə təsərrüfatlarının inkişafı
ilə bağlı Tədbirlər Planı” bu baxımdan mühüm
əhəmiyyətə malikdir. Həmin Tədbirlər Planının

icrası nəticəsində ailə təsərrüfatlarının
biznes planları tərtib olunub, onlara gü-
zəştli şərtlərlə kreditlər və müxtəlif təyi-
natlı kənd təsərrüfatı texnikaları verilib.

2018-ci il dekabrın 27-də beşinci
çağırış Naxçıvan Muxtar Respublikası
Ali Məclisinin doqquzuncu sessiyasında
Naxçıvan Muxtar Respublikası Ali
Məclisinin Sədri tərəfindən 2019-cu il
muxtar respublikada “Ailə təsərrüfatları
ili” elan olunub. Naxçıvan Muxtar Res-

publikası Ali Məclisi Sədrinin “Naxçıvan
Muxtar Respublikasında ailə təsərrüfatlarının
inkişafı ilə bağlı” 2019-cu il 18 yanvar tarixli
Sərəncamı ilə təsdiq olunmuş Tədbirlər Planına
uyğun olaraq Vergi Məcəlləsində kənd təsər-
rüfatına və kənd təsərrüfatı məhsullarının is-
tehsalçılarına edilən azadolma və güzəştlərlə
bağlı ictimaiyyətin maarifləndirilməsi işi diqqət
mərkəzində saxlanılır, maarifləndirmə tədbirləri
davam etdirilir.
    Hazırda Azərbaycanda kənd təsərrüfatı
məhsullarının istehsalçıları torpaq vergisi is-
tisna olmaqla, digər vergilərdən azaddırlar.
2001-ci ildən 5 il müddətinə tətbiq edilən və
indiyədək 4 dəfə müddəti uzadılan bu güzəştlər
2024-cü ilədək qüvvədə olacaq. Bundan
başqa, kənd təsərrüfatı məhsullarının istehsalı
ilə məşğul olan (o cümlədən sənaye üsulu
ilə) hüquqi şəxslərin də bu fəaliyyətdən əldə
etdiyi gəlirləri mənfəət vergisindən azad olu-
nub. Kənd təsərrüfatı sektorunda fəaliyyət
göstərən hüquqi və fiziki şəxslər əmlak ver-
gisini ödəməkdən azad edilib. Vergi Məcəl-
ləsinə əsasən kənd təsərrüfatı məhsullarının
istehsalı ilə məşğul olan (o cümlədən sənaye
üsulu ilə) hüquqi və fıziki şəxslər həmin fəa-
liyyət prosesində istifadə olunan əmlaka görə
2014-cü il yanvarın 1-dən 10 il müddətinə
əmlak vergisini ödəməkdən azaddırlar. Həmin
şəxslər vergi güzəşti hüququndan istifadə et-
mək üçün kənd təsərrüfatı məhsullarının is-
tehsalı prosesində istifadə olunan əmlaklarla
bağlı sənədləri aidiyyəti üzrə təqdim etməli-
dirlər. Kənd təsərrüfatı məhsullarının isteh-
salçıları (o cümlədən sənaye üsulu ilə) tərə-
findən özlərinin istehsal etdikləri kənd təsər-
rüfatı məhsullarının satışından əldə edilmiş
hasilatın həcmi də 2014-cü il yanvarın 1-dən
10 il müddətinə vergidən azad edilibdir.
    Deyilənlər bir daha təsdiq edir ki, muxtar
respublikamızda sürətli sosial-iqtisadi inkişaf
prosesi gedir, insanların sosial təminatları və
həyat güzəranları daha da yaxşılaşır.

Naxçıvan Muxtar Respublikası 
Vergilər Nazirliyinin mətbuat xidməti

Ailə təsərrüfatlarının inkişafı hərtərəfli
qayğı ilə əhatə olunub

6 avqust 2019-cu il, çərşənbə axşamı   

    Muxtar respublika iqtisadiyyatının davamlı
inkişafının təmin olunmasında mühüm sahə-
lərdən biri də sənayedir. Son illər bu sahədə
həyata keçirilən uğurlu iqtisadi siyasət səna-
yeləşmə prosesini daha da sürətləndirmiş,
rəqabətədavamlı və ixracyönümlü məhsullar
istehsal edən yeni müəssisələr yaradılmışdır. 
    Yeni məhsul növlərinin istehsalının təmin
olunması daxili tələbatın yerli istehsal hesabına
ödənilməsinə, məşğulluq səviyyəsinin yük-
səldilməsinə yeni imkanlar yaratmaqla bərabər,
ümumilikdə, iqtisadiyyatın bütün sahələrinin
inkişafı üçün əsas stimullaşdırıcı amilə çev-
rilmişdir.
     Aparılmış məqsədyönlü tədbirlərin nəticəsidir
ki, bu gün muxtar respublikada çörək və çörək -
bulka məmulatları, ət və süd məhsulları, ma-
karon, qənd, duz, şirniyyat, meyvə şirəsi, spirtli
içkilər, mineral sular, dekorativ daşlar, travertin,
gips, gips lövhələr, sement, əhəng, məsaməli
beton, plastik materiallar, karbon qazı, metal -
əritmə, müxtəlif çeşidli mebellər, dam örtüyü,
istilik panelləri, avtomobil və onlarla digər
məhsullar istehsal olunur.
    Sənaye sahəsində atılan mühüm addımlar
məhsul istehsalının artımına müsbət təsir gös-
tərmiş, 2019-cu ilin yanvar-iyun aylarında
muxtar respublikada 550 milyon 110 min
700 manat dəyərində sənaye məhsulu istehsal
olunmuşdur ki, bu da 2009-cu ilin müvafiq

dövründəki göstəricidən 5,2 dəfə çoxdur.
Sənaye məhsulu, min manat

    Əldə olunmuş uğurların nəticəsi kimi hazırda
ümumi daxili məhsulun tərkibində ilk yeri
sənaye sahəsi tutur. Ümumi daxili məhsulun
sahə strukturunda sənayenin xüsusi çəkisi
2009-cu ilin yanvar-iyun aylarında 17 faiz
təşkil etdiyi halda, 2019-cu ilin yanvar-iyun
aylarında bu göstərici 29,9 faiz təşkil etmişdir.
Bu ilin yanvar-iyun aylarında hər bir nəfərə
düşən sənaye məhsulu 1204 manat olmuşdur. 
    Həyata keçirilən tədbirlərin nəticəsidir ki,
qeyri-dövlət sektorunda  2009-cu ilin yanvar -
iyun aylarında 89 milyon 911 min 100 manatlıq
sənaye məhsulu qeydə alınmışdırsa, 2019-cu
ilin müvafiq dövründə bu göstərici 518 milyon
966 min manat olmuşdur. 2009-cu ilin ilk
altı ayında istehsal olunan sənaye məhsulunda
özəl bölmənin xüsusi çəkisi 85,1 faiz təşkil

etmişdirsə, 2019-cu ilin müvafiq dövründə
bu göstərici 94,3 faiz olmuşdur. 
     2019-cu ilin yanvar-iyun aylarında istehsal
edilmiş sənaye məhsulunun 94,4 faizi emal sə-
nayesinin payına düşüb. Emal sənayesi kənd
təsərrüfatından və mədənçıxarma sənayesindən
əldə edilən məhsulların işlənildiyi və müxtəlif
sahələrdə istifadəyə hazır vəziyyətə gətirildiyi
sahə olub, iqtisadiyyatın özəyini təşkil edir. Bu
dövr ərzində emal sənayesi üzrə istehsal olunan
sənaye məhsulunun dəyəri 2009-cu ilin müvafiq
dövründəki göstəricini 5,7 dəfə üstələmişdir.
Emal sənayesi ilə yanaşı, mədənçıxarma sənayesi,
elektrik enerjisi istehsalı sahələrinin də inkişafı
diqqətdə saxlanılmışdır.
    Muxtar respublikada sənayenin inkişafı
istiqamətində 2009-cu ildən 1 iyul 2019-cu il
tarixədək bank və kredit təşkilatları tərəfindən
təsərrüfat subyektlərinə 86 milyon 914 min
800 manat kredit verilmişdir.
     Sənayedə istehsalın genişlənməsi ixracın da
həcminə müsbət təsir göstərmiş, 2019-cu ilin
yanvar-iyun aylarında muxtar respublikada 151
milyon 253 min 500 ABŞ dolları dəyərində sə-
naye məhsullarının ixracı qeydə alınmışdır ki,
bu da ümumi ixracın 78,9 faizini təşkil edib. 
    Sənayenin inkişafı bu sektorda işləyən iş-

çilərin say tərkibinin artımına da təsir göstər-
mişdir. Belə ki, 2019-cu ilin yanvar-iyun ay-
larında sənaye sektorunda 16634 nəfər işçi
çalışmışdır. Bu da 2009-cu ilin müvafiq döv-
ründəki göstəricidən 2,1 dəfə çoxdur. Bu dövr
ərzində sənaye sahəsində bir işçiyə hesablanmış
orta aylıq əməkhaqqı 2009-cu ilin yanvar-
iyun aylarına nisbətən 63,7 faiz artaraq 392,9
manat təşkil etmişdir.
    Cari ilin ilk altı ayında sənayenin inkişafı
istiqamətində mineral su, unlu qənnadı mə-
mulatları, xalça, elektrod, su əsaslı boya,
plastik səbət, elektrik enerjisi, müxtəlif çeşidli
meyvə araqlarının istehsalı, müxtəlif çeşidli
meyvə araqlarının və meyvə qurularının qab-
laşdırılması, meyvə-tərəvəz məhsullarının
konservləşdirilməsi, müalicəvi əhəmiyyətli
bitkilərin cövhərinin istehsalı və qablaşdırıl-
ması, taxıl emalı, yabanı növ bitkilərin tədarükü
və konservləşdirilməsi, arıçılıq məhsullarının
istehsalı və qablaşdırılması, tullantı yağlarının
yenidən emalı, bərk sürtkü yağlarının istehsalı
sahələrinin yaradılması davam etdirilib.
    Həmin istehsal sahələri, həyata keçirilən
digər mühüm tədbirlər sənayenin daha sürətli
inkişafına, yeni məhsul növlərinin istehsalına
geniş imkanlar yaradacaqdır.

Naxçıvan Muxtar Respublikası 
Dövlət Statistika Komitəsinin 

mətbuat xidməti

Muxtar respublikada sənayenin inkişafı 
diqqətdə saxlanılır

    – Nizami müəllim, əvvəlcə sizi

və muzeyin bütün əməkdaşlarını

bu münasibətlə təbrik edirik. 

    – Çox sağ olun. 2019-cu il bizim
üçün çox əlamətdardır. Həm Nax-
çıvan Muxtar Respublikasının, həm
də Naxçıvan Dövlət Tarix Muzeyi-
nin yaradılmasının 95 illik yubileyini
qeyd edirik. Muzeyimiz digər tarixi
mərhələlərlə yanaşı, muxtariyyət
tariximizi də özündə qoruyub ya-
şadır. Bu mənada, muzeyin yubile-
yinin dövlət səviyyəsində qeyd edil-
məsi tariximizə və muxtariyyətimizə
göstərilən yüksək qayğıdır. Bu sə-
rəncama görə Naxçıvan Muxtar
Respublikası Ali Məclisinin Sədri
cənab Vasif Talıbova minnətdarlı-
ğımızı bildiririk. Göstərilən diqqət
və qayğıdan ruhlanan muzeyin kol-
lektivi mədəni irsin qorunması və
təbliği sahəsində fəaliyyətini daha
da artıracaqdır.
    – Qədim diyarımızda yaradılmış

ilk Tarix-Etnoqrafiya Muzeyi sə-

rəncamda da qeyd olunduğu kimi

muxtar respublikada muzeyşünas-

lığın əsasını qoyub...

    – Qədim Naxçıvan diyarında
muzey işinin başlanğıc tarixi XIX
əsrin sonlarına təsadüf etsə də,
dövlət tərəfindən ilk muzeyin ya-
radılması ötən əsrin 20-ci illərində
mümkün olub. 1924-cü ilin fevral
ayında Naxçıvan Muxtar Respub-
likası təşkil olunduqdan sonra Nax-
çıvan Tarix-Etnoqrafiya Muzeyinin
yaradılması barədə Naxçıvan
MSSR Xalq Komissarları Soveti
30 oktyabr 1924-cü il tarixli Qərar
qəbul edib.  Lakin 1925-ci ilin so-
nunadək muzeyin formalaşdırılması
mümkün olmayıb. Çünki həmin
dövrdə muzey üçün yer ayrılmayıb,
eksponat toplanması işində ləngliyə
yol verilib və kadr məsələləri həll
edilməyib. Vəziyyəti araşdıran
Naxçıvanın yerli hökuməti Nax-
çıvan şəhər sakini Balabəy Əlibə-
yovun muzey əhəmiyyətli əşya-
lardan ibarət şəxsi kolleksiyasını
dövlət mülkiyyətinə götürməklə
muzeyin əməli surətdə təşkili mə-
sələsini müəyyən mənada həll edib.
Bununla əlaqədar Naxçıvan MSSR
Xalq Komissarları Sovetinin 6 yan-
var 1926-cı il tarixli iclasında
“Naxçıvan Tarix-Etnoqrafiya Mu-
zeyini zənginləşdirmək haqqında”
məsələyə baxılıb və bu məqsədlə
V.Həsənzadə, M.Mirheydərzadə,
X.Hacılarov, A.Əliyarov və Rəh-
manovdan ibarət komissiya yara-
dılıb. B.Əlibəyovun özü isə həmin
vaxtdan muzeyə direktor təyin edi-
lib və o, bu vəzifədə 1930-cu ilədək
işləyib. Beləliklə, eksponatlarının
əksəriyyəti B.Əlibəyovun şəxsi
kolleksiyasının əşyalarından ibarət
olan Naxçıvan Tarix-Etnoqrafiya
Muzeyi faktiki olaraq 1926-cı ilin
yanvar ayından fəaliyyət göstər-
məyə başlayıb. Naxçıvan MSSR
Xalq Maarif Komissarlığının ta-
beliyində olmasına baxmayaraq,
muzeyə münasib yer ayrılmadı-
ğından B.Əlibəyov direktor işlədiyi
müddətdə bu mədəniyyət müəssi-
səsi onun şəxsi evində – 2 otaqda
və çox da böyük olmayan dəhlizdə
fəaliyyət göstərib.     
    – Qeyd etdiyiniz kimi, muzey

yarananda eksponatların böyük

əksəriyyəti şəxsi kolleksiyadan iba-

rət olub. Həmin eksponatlar barədə

məlumat vermənizi istərdik.

    – İlk dövrlərdə cəmi bir neçə
yüz eksponatla fəaliyyətə başlayan
muzeydə qədim diyarın tarixinə,

arxeologiyasına və etnoqrafiyasına
dair materiallar var idi. Onların ara-
sında qızıldan hazırlanmış qadın
bəzək əşyalarını, qədim xalçaları,
Şərq parçaları nümunələrini, qə-
ləmdanları, saxsı və misdən hazır-
lanmış məişət əşyaları və qədim
silahları, Səfəvilər dövrünə aid sikkə
kolleksiyasını və digər maraq -
doğuran eksponatları qeyd edə bi-
lərəm. Bu dəyərli eksponatlar bu
gün də muzeyin fondunda qorunub

saxlanılır. 
    – Muzeyin fəaliyyətinin sonrakı

dövrlərini hansı tarixi mərhələlərə

ayırmaq olar? 

    – Əvvəlcə onu qeyd edim ki,
muzeyin təşəkkülündə və inkişafında
1925-ci ilin may ayında Naxçıvanda
yaradılan Tədqiq və Tətəbbö Cə-
miyyətinin və onun ətrafında top-
lanan ziyalıların xüsusi rolu olub.
Muzeyin zənginləşdirilməsində bu
cəmiyyətin üzvlərindən M.Mirhey-
dərzadə, Ağa Məhəmməd (Ərbab),
L.Hüseynzadə, Z.Seyidov (Seyid
Səbri), Ə.Mirzəyev, məşhur şair və
dramaturq H.Cavidin böyük qardaşı
M.Rasizadə, Q.İmanov və digərləri
fəal iştirak ediblər.
    Muzeyin 1926-1930-cu illərdəki
fəaliyyətini xüsusi vurğulamaq la-
zımdır. Çünki həmin dövr, əsasən,
eksponat toplanmasından ibarət
olub. 1930-cu ildə muzey rəhbərli-
yində kadr dəyişikliyi olub, Naxçı-
van Tədqiq və Tətəbbö Cəmiyyə-
tində elmi katib vəzifəsində işləmiş
Mirbağır Mirheydərzadə muzeyə
direktor təyin edilib.  
    Naxçıvan Mərkəzi İcraiyyə Ko-
mitəsi Rəyasət Heyətinin 1932-ci
il 26 avqust tarixli iclasında muzeyin
adı yenidən dəyişdirilərək Naxçıvan
Tarix-Ölkəşünaslıq Muzeyi adlan-
dırılıb. Həmin dövrdən muzeyə
Azərbaycanın realist rəssamı Bəhruz
Kəngərlinin adı verilib.
    1932-ci ilin oktyabrında B.Kən-
gərli adına Naxçıvan Tarix-Ölkə-
şünaslıq Muzeyi olaraq fəaliyyətə
başlayıb, 1932-1940-cı illərdə fəa-
liyyət dairəsi genişlənib. Yarandığı
ilk illərdə 250-yə qədər eksponata
malik olan muzeyin eksponat sayı
1932-ci ildə 2520, 1940-cı ildə isə
4880 ədədə çatıb. Təkcə 1940-cı
ildə muzeyə 6 mindən çox tamaşaçı
gəlib. 1945-ci ilin mart ayında
Azərbaycan SSR Elmlər Akade-
miyası təsis edilərkən Azərbaycan
Tarixi Muzeyi akademiyanın icti-
mai elmlər bölməsinin tərkibinə
daxil edildikdən sonra respubli-
kadakı digər muzeylər kimi, bu
mədəniyyət müəssisəsi də Xalq
Maarif Komissarlığının tabeliyin-
dən çıxarılaraq Azərbaycan SSR
Elmlər Akademiyasının tərkibinə
daxil edilib.

    Naxçıvan MSSR Mədəniyyət
Nazirliyi təsis edildikdən sonra isə
muzey həmin nazirliyin tabeliyinə
verilib. Əbülqasım Sultanov 1956-cı
ildə muzeyə direktor təyin edilib
və bu vəzifədə 1982-ci ilədək çalışıb.
Bir müddət keçdikdən sonra Nax-
çıvan şəhərinin mərkəzində, Nizami
küçəsi 31 ünvanındakı bina B.Kən-

gərli adına Naxçıvan Tarix-Ölkə-
şünaslıq Muzeyinə verilib. Həmin
binada muzeyin ekspozisiyası ye-
nidən qurulub.  
    Ötən əsrin 60-cı illərində muzey,
əsasən, eksponat toplanması işi ilə
məşğul olub, 1967-ci ilədək muxtar
respublikada yeganə muzey kimi
əhaliyə xidmət göstərib. 60-cı illərin
sonlarından Naxçıvan Dövlət Tarix
Muzeyi adlandırılıb. 
    – Nizami müəllim, Naxçıvan

Dövlət Tarix Muzeyinin əsl inkişaf

tarixi hansı dövrə təsadüf edir? 

    – 1924-cü ildə yaradılan muzeyin
təşəkkül və inkişaf yolu ötən əsrin
20-30-cu illərinin repressiya sınaq-
larından keçib, İkinci Dünya mü-
haribəsinin vurduğu yaralarla üz-
ləşib, həmin müharibənin acı nəti-
cələrinin aradan qaldırılması illərini
yaşayıb. Araşdırmalar göstərir ki,
bütün Azərbaycan muzeyləri kimi,
Naxçıvan Dövlət Tarix Muzeyi də
özünün inkişaf yolunu, əsasən, Azər-
baycan xalqının ümummilli lideri
Heydər Əliyevin respublikaya rəhbər
olduğu ötən əsrin 70-80-ci illərində
keçib və bu inkişaf günümüzdə də
davam etməkdədir.
    Mən ilk olaraq ulu öndərimizin
təşəbbüsü ilə 1970-ci ilin yanvar
ayından “Respublikada muzey işinin
təkmilləşdirilməsi haqqında” və
1980-ci ilin yanvarında “Respubli-
kada muzeylərin şəbəkəsinin ge-
nişləndirilməsi haqqında” qəbul edi-
lən qərarları diqqətə çatdırmaq is-
təyirəm. Bu tarixi qərarlar bütün
muzeylər kimi, Naxçıvan Dövlət
Tarix Muzeyinin də həyatında mü-
hüm rol oynayıb və onun inkişafına
əhəmiyyətli təsir edib. Məhz həmin
qərarların icrası nəticəsində 1982-
1983-cü illərdə muzeyin ekspozi-
siyası geniş mövzulu plan əsasında
yenidən qurulub. 1982-ci ildə İs-
fəndiyar Əsədullayev muzeyə di-
rektor təyin edilib və bu vəzifədə
1998-ci ilin may ayınadək işləyib.
    Gənc nəslin milli-mənəvi tərbi-
yəsində muzeylərin rolunu layiqincə
dəyərləndirən, yeni-yeni muzeylərin
yaradılmasının və onların maddi-
texniki bazasının möhkəmləndiril-
məsinin təşəbbüskarı olan ulu öndər
Heydər Əliyevin muzey işinə dair

qərarından sonra Azərbaycanın bir
çox yerlərində olduğu kimi, Nax-
çıvan Muxtar Respublikasının şəhər
və rayonlarında da müxtəlif profilli
muzeylər yaradılıb. 1980-1982-ci
illərdə respublikanın rayonlarında
30-a qədər muzey fəaliyyət göstər-
məyə başlayıb. 
    Görkəmli dövlət xadiminin mu-

zey işi sahəsində müəyyənləşdirdiyi
siyasət müstəqillik illərində də da-
vam etdirilib və bəhs olunan dövrdə
Naxçıvan Dövlət Tarix Muzeyinə
də lazımi dövlət qayğısı göstərilib.
Azərbaycan Respublikasının Prezi-
denti cənab İlham Əliyevin 2007-ci
il 6 mart tarixli “Azərbaycan muzey
işinin yaxşılaşdırılması haqqında”
Sərəncamı muzeylərə dövlət qay-
ğısının bariz nümunəsidir. Naxçıvan
Muxtar  Respublikası  Ali  Məclisi
Sədrinin qayğısı və köməkliyi ilə
2000 və 2007-ci illərdə muzeyin
binasında əsaslı təmir-tikinti və qu-
raşdırma işləri aparılıb. Bununla da
muzey binasının imkanları daha da
genişləndirilib, ekspozisiya tamamilə
yenidən qurulub, eksponatların eti-
barlı mühafizəsi üçün muzeyin eks-
pozisiyası yeni vitrinlər və saxlanc
qurğuları ilə təchiz edilib. 2007-ci
il mayın 18-də Naxçıvan Muxtar
Respublikası Ali Məclisinin Sədri
cənab Vasif Talıbovun iştirakı ilə
muzey binasının təmirdən sonra
açılışı olub. Ali Məclis Sədrinin diq-
qət və qayğısı, Naxçıvan Muxtar
Respublikası Nazirlər Kabinetinin
2017-ci il 21 oktyabr tarixli Qərarı
ilə Dövlət Tarix Muzeyinə muxtar
respublika statusu verilib.     
    – Muzey işinin təşkili və ekspo-

zisiyanın zənginləşdirilməsi məq-

sədilə hansı işlər görülür? 

    – Qeyd etdiyimiz kimi, Naxçı-
vanda muzeyşünaslıq işinin əsası
bu mədəni-maarif müəssisəsinin
fəaliyyəti ilə qoyulub. Zəngin fonda
malik olan Naxçıvan Dövlət Tarix
Muzeyi 1983-cü ilin iyul ayından
Azərbaycan SSR Mədəniyyət Na-
zirliyinin müvafiq əmri ilə tarix
profilli muzeylər üçün baza müəs-
sisəsi kimi fəaliyyət göstərməklə
muxtar respublikada yeni yaranan
muzeylərin fondunun təşkilində və
ekspozisiyasının qurulmasında ya-
xından iştirak edir. Bu ənənəni
davam etdirərək dövlətimizin də
dəstəyi və qayğısı ilə muxtar res-
publikada muzey işinin təşkilinə
öz töhfəmizi verməyə çalışırıq.
Bu baxımdan ötən illər ərzində
Naxçıvan Muxtar Respublikası
Ali Məclisi Sədrinin müvafiq sə-
rəncamları ilə artıq muxtar res-
publikada zəngin muzeylər şəbə-
kəsinin formalaşdırıldığını iftixarla
demək olar. Bundan başqa, muxtar
respublika muzeylərinin fondla-
rının təşkili və ekspozisiyalarının
qurulması üçün muzeyimizdən
1000-dən çox müxtəlif çeşidli eks-
ponatlar verilib.
    Əvvəlki dövrlərdə olduğu kimi
muzey mədəni irsin toplanması,
qorunması, öyrənilməsi və təbliği
sahəsində fəaliyyətini bu gün də
uğurla davam etdirir. Bu gün mu-
zeyin fond və ekspozisiyasında 10
şöbəni əhatə edən 49 mindən çox
eskponat mühafizə olunur. Onların

da 35 mindən çoxu əsas fonda da-
xildir. Muzeydə eksponatların sayı
1991-ci ildə 35 min 382 ədəd olduğu
halda, 2000-ci ildə bu rəqəm artaraq
38 min 631-ə çatıb. Son 20 ildə
muzeyin fonduna 11 mindən çox
yeni eksponat daxil edilib ki, bu da
muzeydəki cəmi eksponatların, təx-
minən, dörddə biri deməkdir.
    O da qeyd olunmalıdır ki, ötən
dövr ərzində muzeydə elmi maa-
rifçilik tədbirlərinin həyata keçiril-
məsi sahəsində müəyyən təcrübə
toplanıb. Burada vaxtaşırı olaraq
tarixi günlər ərəfəsində təşkil edilən
açıq dərslər, dəyirmi masalar, elmi
konfranslar və digər elmi-kütləvi
tədbirlər əhalinin müxtəlif təbəqə-
lərinin, xüsusilə məktəbli gənclərin
muzeyə cəlb olunmalarına kömək
edir və onlarda Azərbaycançılıq
məfkurəsinin formalaşdırılmasına
öz müsbət təsirini göstərir. Bütün
bunların nəticəsidir ki, muzeyə gələn
tamaşaçıların da sayı ildən-ilə art-
maqdadır. Təkcə bu ilin ötən 7 ayı
ərzində muzeydə 1868 ekskursiya
keçirilib, əməkdaşlarımız 22 mindən
çox ziyarətçiyə eksponatlar barədə
məlumat veriblər. Onların 4800-ə
yaxını xarici turistlər olub. Onu da
qeyd edək ki, buraya gələn xarici
qonaqların muzey haqqında ətraflı
məlumat almaları üçün bələdçilərin
hər biri həm də tərcüməçi vəzifəsini
yerinə yetirir.
    Muxtar respublikada muzeylərlə
əlaqələrin gücləndirilməsi, muzey
günlərinin keçirilməsi və kollek-
tivlərin mədəni-maarif ocaqlarına
cəlbini günümüzdə muzeyşünaslıq
işində atılan mühüm addım kimi
dəyərləndiririk. Bütün bunların nə-
ticəsidir ki, insanların muzeyə olan
münasibətlərində də köklü dəyişik-
liklər baş verib. Sakinlər muzeyin
zənginləşdirilməsi işində də fəallıq
nümayiş etdirir, tariximizin qorun-
masına, mədəniyyətimizin inkişafına
öz töhfələrini verməyə çalışırlar.
Mən yenə statistik məlumatlara nə-
zər salaraq bildirmək istəyirəm ki,
təkcə bu ilin yanvar-iyul aylarında
bizim muzeyimizə 548 yeni eks-
ponat daxil olub. Onlardan 420-si
muzey işçiləri tərəfindən toplanıb.
Qalan 128-i sakinlərin şəxsi təşəb-
büsü ilə muzey fonduna təqdim
edilib. 
    – Bəs həm də elmi-tədqiqat

müəssisəsi kimi fəaliyyət göstərən

Naxçıvan Dövlət Tarix Muzeyində

diyarşünaslıq, milli-mədəni irsi-

mizin təbliği barədə nə deyə bilər-

siniz?

    – Muzeyimizdə eksponatların
bərpası və konservasiyası həyata
keçirilir. Buraya daxil olan hər
bir material üzərində tədqiqat
işləri aparılır. Ehtiyac duyulursa,
həmin nümunələr elmi-bərpa pro-
sesinə cəlb edilir və əməkdaşla-
rımız tərəfindən konservasiya iş-
ləri aparılır. 
    Ən yaxşı cəhət də budur ki, biz
hamiliyə verilmiş tələbələrlə işi də
diqqətdə saxlayırıq. Muzey işinin
digər tərəfləri ilə yanaşı, məhz elmi-
tədqiqat işlərində də tələbələrin iş-
tirakını təmin edirik. Aparılan kon-
servasiya və bərpa işləri ilə tanış
olan gənclər bu sahədə təcrübələr
əldə edirlər.
    Ümumiyyətlə, son illər muzeydə
aparılan elmi-tədqiqat və elmi  maa-
rifçilik işlərinə diqqət daha da artı-
rılıb. Bu dövrdə muzey işinin və
muzey sərvətlərinin təbliği ilə əla-
qədar əməkdaşların onlarla elmi,
elmi-kütləvi məqaləsi çap olunub,
“Naxçıvan Dövlət Tarix Muzeyi”
adlı  bələdçi-məlumat kitabçası nəşr
etdirilib.  
    – Nizami müəllim, muxtariy-
yətin yaşıdı olan Naxçıvan Dövlət
Tarix Muzeyi haqqında geniş mə-
lumata görə oxucularımız adından
minnətdarlığımızı bildirir, kollekti-
vinizə yubiley ilində daha böyük
uğurlar arzulayırıq. 

- Gülcamal TAHİROVA

Muxtariyyətin yaşıdı

Naxçıvan Dövlət Tarix Muzeyi – 95

    Naxçıvan Muxtar Respublikası Ali Məclisinin Sədri cənab Vasif
Talıbov avqustun 2-də Naxçıvan Dövlət Tarix Muzeyinin 95 illik
yubileyinin keçirilməsi haqqında Sərəncam imzalayıb. Həmin sərəncamla
xalqımızın tarixi-mədəni irsinin toplanması, qorunması, tədqiqi və təb-
liğindəki əhəmiyyəti nəzərə alınaraq Naxçıvan Dövlət Tarix Muzeyinin
95 illik yubileyinin geniş qeyd edilməsi məqsədilə Tədbirlər Planı
təsdiq edilib. Muxtariyyət tariximizin tərkib hissəsini təşkil edən
Naxçıvan Dövlət Tarix Muzeyinin 95 illik tarixinə qısa ekskursiyanın
oxucularımız üçün maraqlı olacağına inanırıq. Bu mövzuda həmsöhbətimiz
muzeyin direktoru, Naxçıvan Muxtar Respublikasının Əməkdar mədəniyyət
işçisi Nizami Rəhimovdur.

  Naxçıvan Muxtar Respublikası Ali
Məclisi Sədrinin “Ali və orta ixtisas təhsili
müəssisələrində ixtisasların müvafiq təş-
kilatlara hamiliyə verilməsinə dair əlavə
tədbirlər və innovasiyaların dəstəklənməsi
haqqında” 2019-cu il 3 aprel tarixli
 Sərəncamının, aprelin 15-də bununla bağlı
keçirilmiş müşavirədə verilmiş tapşırıqların
icrası ilə əlaqədar Mədəniyyət Nazirliyində
də xeyli iş görülüb və ekspert qrupu
 yaradılıb. 

    Hamiliyə götürülmüş ixtisasların tələbələri
ilə görüşlər keçirilib, sərəncamın və müşavirədə
verilmiş tapşırıqların icrası ilə bağlı qarşıda

duran vəzifələr və təkliflər müzakirə edilib.
Həmçinin ali və orta ixtisas təhsili müəssisələri
ilə razılaşdırılmış qrafik hazırlanıb, may ayında
tələbələrin Naxçıvan Dövlət Filarmoniyasının,
Naxçıvan Musiqi Kollecinin yaradıcı kollek-
tivlərinin, teatrların məşqlərində, kitabxana
və muzeylərdə iş prosesində birbaşa iştirakına
şərait yaradılıb, dərslərin əyani şəkildə keçilməsi
təmin edilib. Hamiliyə verilmiş ixtisaslar üzrə
təhsil alan tələbələrin nazirliyin tabeliyində
olan mədəniyyət müəssisələrində təcrübə keç-
mələri təmin olunub.
    Nazirliyin müvafiq tədbirlər planına əsasən
cari ilin ilk 6 ayı ərzində muzey və kitabxana

işləri üzrə 8 açıq dərs, Naxçıvan Musiqi
Kollecinin müvafiq ixtisaslar üzrə təhsil alan
tələbələrinə vokal, xoreoqrafiya, bədii yara-
dıcılıq, xanəndəlik üzrə, Naxçıvan Dövlət
Universitetinin Aktyor sənəti ixtisası üzrə
tələbələrinə 11 ustad dərsi keçilib. Azərbaycan
mədəniyyətinin və incəsənətinin təbliği ilə
bağlı tələbələrə 2 mühazirə oxunub, film
nümayiş etdirilib. Naxçıvan Dövlət Univer-
sitetinin Aktyor sənəti ixtisası üzrə tələbələri
üçün yazıçı-dramaturq Xaqani Əliyevin və
Xalq artisti Sərvər Əliyevin ustad dərsləri
təşkil olunub.

- Gülcamal TAHİROVA

Sərəncamlardan irəli gələn vəzifələrin icrası 
diqqət mərkəzindədir

    Mənzilimiz uzaq olduğu üçün Ordubad
Rayon Baytarlıq İdarəsinin əməkdaşları ilə
səhər saat 7-də yola düşürük. Söhbət zamanı
onlardan biri deyir: “Muxtar respublikamızın
digər bölgələri kimi, Ordubad rayonunda da
kənd təsərrüfatının ayrılmaz hissələrindən
birini heyvandarlıq təşkil edir. Yayda iri və
xırdabuynuzlu heyvandarlıqla məşğul olan
sahibkarlar üz tuturlar yaylaqlara. Ordubad
təmiz havası, rəngarəng mənzərələri ilə fərq-
lənən yaylaqlarla əhatələnib. Rayonun Kotam,
Babək rayonunun Naxışnərgiz, Kəngərli ra-
yonunun Çalxanqala və Xok, Culfa rayonunun
Bənəniyar kəndlərindən insanlar uca və əzə-
mətli dağların əhatəsində yerləşən füsunkar
təbiətli “Gen yurdu”, “Xan çeşməsi”, “Tüklü
çəmən”, “Əyriçay”, “Çadırdaş” və digər yay-
laqlarda illərdir ki, obalar qururlar. Burada
məskən salan ailələr  heyvandarlıqla yanaşı,
əkinçiliklə də məşğul olurlar. Təsərrüfatlarda
saxlanılan iribuynuzlu və xırdabuynuzlu hey-
vanlardan ekoloji cəhətdən təmiz süd məhsulları
istehsal edilir və satışa çıxarılır. Burada hər
şey təbiidir. Yaylağın da gözəlliyi elə bundadır”. 
    Yolboyu təbiətin müxtəlif çalarlı mənzə-
rələri ilə dərin düşüncələrə dalıram. Bir tə-
rəfdən gedəcəyim məkan, yaşıllıqlarla əhatəli
gül-çiçək ətirli çəmənliklər, buz bulaqlar,
dağlar qoynunda otlayan qoyun-quzu xəyalıma
gəlir, digər tərəfdən də keçdiyimiz yollarda
tez-tez rastlaşdığımız dağların mənzərəsi
məni cəlb edir. Bir vaxtlar igidlərə qalxan,
yağıya sipər olan bu dağların hərəsinin öz
tarixçəsi var, – deyə düşünürəm. Maşınımız
Aza-Sabirkənd-Baş Dizə-Gilançay-Biləv
kənd ləri istiqamətində hərəkət edir. Bu ucqar
dağ kəndlərində diqqəti cəlb edən əsas mə-
sələlərdən biri də müasir kənd mərkəzlərinin
qurulmasıdır. Kəndlərdə tikilən müasirtipli
məktəb, xidmət mərkəzi, digər binalar burada
yaşayan əhalinin rahatlığına hesablanıb. Çox
sevindiricidir ki, uzaq-yaxınlığından, böyük-
kiçikliyindən asılı olmayaraq, heç bir kənd
inkişafdan geri qalmayıb. 
    Biləv kəndinə çatmamış ilan kimi qıvrılan
yollarla yuxarı qalxdıqca uzaqdan Babək
qalası görünür. İnşa edilmə tarixi Xürrəmilər
hərəkatı ilə bağlı olan, xalq arasında “Babək
qalası” adlanan qala Gilançayın sağ sahilində,
Ordubad rayonunun Biləv kəndindən cənub-

qərbdə yerləşir. Hər tərəfdən sıldırım qayalarla
əhatə olunan qalanı ta uzaqdan görmək müm-
kündür. Dağlar və yaşıllıqlar qoynunda yerləşən
Biləv kəndi isə qədimliyi, yerləşdiyi ərazinin
dağlıq və landşaft xüsusiyyətlərinin müxtəlif
olması ilə seçilir. Burada Əhməd dərəsi deyilən
yerdə Biləv mineral su bulağı axır. Kənd ca-
maatının “yel suyu”, “qotur suyu” kimi ad-
landırdığı bu bulaq şəfalı xüsusiyyətləri ilə
seçilir. Digər abadlaşdırılan kənd yolları kimi,
Biləv-Tivi-Bist istiqamətindəki yolda da  təmir -
bərpa  işləri aparılır. Maşınımız dağ boyunca
yuxarı qalxdıqca düzən və dağlıq ərazilərdə
arı pətəkləri, dağ döşündə otlayan iribuynuzlu
mal-qara gözə dəyir. Bist kəndindəki yeni

müasir məktəb dağ başında universiteti xatır-
ladır sanki. Ələhi kəndinə isə yaşıllıqlar qoy-
nunda yerləşən  müasir kənd deyərdim. Də-
rələrin arasında salınmış kəndin  gözəl mən-
zərəsi insanı heyran edir. Bu kənd ərazilə-
rindən keçən Çalğarsu, Gilançay, Əyriçay

və  Parağa çay buz kimi sərin olmaqla
yanaşı, həm də müxtəlif növ balıq-
ların məskənidir. 
    Maşınımız Xurs kəndindən yaylaq
istiqamətinə  doğru sürətlə irəliləyir.
Günəş dağların arxasından boy gös-
tərir, səma əlvan rəngə boyanır. Dağ-
lar boyunca yuxarıya doğru qalxdıqca
təmiz dağ havasını ciyərlərimizə çə-
kir, birsaatlıq enişli-yoxuşlu yolları
keçib yaylağa yetişirik. Artıq ilk ge-
dəcəyimiz obanın mənzərəsi uzaqdan görünür.
Dağ başında kiçik bir evi xatırladan bu obaya
yaxınlaşdıqca fərqli bir aləmə daxil olursan.
Dağlar qoynunda otlayan mal-qara, qoyun-
quzu, onları qoruyan çoban itləri, obanın ət-

rafında səs-səsə verən toyuq-cücə, ən
əsası isə bütün bunları tamamlayan hər
şeydən saf uşaqların gülüşləri… 
   Ordubadın Kotam kəndindən olan

Əmir Məmmədova məxsus  iribuynuzlu
heyvanlara “Xan çeşməsi” obasında
məskən salan Kəngərli rayonunun Çal-
xanqala kənd sakini Xaliq Əhmədov
baxır. 600 baş iribuynuzlu mal-qaranı
aparır ta Nürgüt kəndinin səfalı yaylaqlarına,
kənddən bir neçə kilometr aralıda, dəniz sə-
viyyəsindən, təqribən, 3000-3500 metr yük-
səklikdə, dağların zirvəsində yerləşən Göygöl
tərəflərə. Dağda  hər nəfəs aldıqda havanın
təmizliyini, oksigen ilə zənginliyini hiss
etmək olur. Yaşıllıqların əhatəsində qərar
tutan yaylaq ətrafındakı gözəlliklərə baxdıqca
doğma diyarın təbiətinin füsunkarlığı adamı
valeh edir. Müsahibim deyir ki, iyun ayı
heyvanları yaylağa gətirir, qar yerə düşənəcən
burada saxlayırıq. Darıxmırsınız ki burada? –
deyə soruşuram: – Yaylaqda darıxmaq olar?
Çox insan bu təmiz havanın həsrətini çəkir.
Burada vaxtımız xoş keçir.  Xaliq  Əhmədovun
qardaşı da onunla birgə çobanlıq edir. Növbə
ilə yaylağa qalxırlar. O qeyd edir ki, iki
qardaş ailəmizlə birgə yaşayırıq. Səhər tezdən
heyvanları o aparır, axşamçağı da mən. Ta
qaranlıq düşənəcən. İnəkləri köməkli sağıb,
özümüz üçün süd, qatıq, pendir hazırlayırıq.
Yaşayışımız üçün heç bir çətinliyimiz yoxdur.
Suyu da yaxınlıqdakı bulaqdan gətiririk. 
    Xaliq Əhmədov deyir ki, yaylaqlardan
istifadə etmək üçün hərtərəfli şərait yaradılıb.
Öz təsərrüfatımızı artıraraq bol məhsul əldə
edirik. Bizimlə mütəmadi olaraq əlaqə sax-
lanılır, qarşılaşdığımız bütün çətinliklər həll
olunur, istehsal etdiyimiz məhsulları rahatlıqla
sata bilirik. Bundan sonra da çalışacağıq  ki,
yaradılan şəraitdən səmərəli istifadə edək,

təsərrüfatımızı daha da genişləndirək. 
    Bu vaxt bizi görən obadakı uşaqlar yanı-
mıza gəlirlər. Obada iki ailənin birgə 7 uşağı
yaşayır. Qadınlardan Rəqsanə Əhmədova
deyir ki, görürsünüz, bu uşaqlarla burada
darıxmaq mümkün deyil. Bütün bu dağlar,
cığırlar  onlarındı sanki. Səhərdən axşamacan
istədikləri kimi oynayır, təbiət qoynunda ol-
maqdan həzz alırlar. Yaxın vaxtlarda yenə
öz evimizə qayıdacağıq, ona qədər tətillərini
belə maraqlı keçirirlər. Uşaqlardan soruşanda
ki, bura yaxşıdı, yoxsa eviniz? – heç tərəddüd
etmədən özlərinə məxsus dünyalarında xoş-

bəxt ola bildikləri obalarını seçirlər. 
    Uşaqların gülərüzlə  qarşılayıb yola saldığı
maşınımız digər bir yaylağa doğru irəliləyir.
Gəldiyimiz yer “Şahbulağı” yaylağı adlanır.
Bu yaylağa çatmamış uzaqdan qoyun-quzunu

dağ yamaclarında otlayan görürük.
Oba sakini Yolçu Kərimov bizi qarşı-
layır, yoldaşı Leyla Kərimova qonaq-
pərvərliklə obanın içərisinə dəvət edir.
800 baş xırdabuynuzlu heyvanı yaylağa
gətirdiyini deyən Yolçu Kərimov əldə
etdikləri ağartı məhsullarını bura tez-
tez gəlib-gedən maşınlarla satışa çı-
xardıqlarını dedi: – Səhər saat 5-də

qoyun-quzunu dağa aparır, isti düşəndə,
12-nin yarısı qaytarırıq yaylağa. Saat 1 və
4 arası sağım olur. Sonra yenidən aparırıq
otlamağa. 10 ildən artıqdır ki, bu yaylaqlara
gəlib gedirik. Burada 270 hektar ərazimiz
var. Keçən il  kartof əkmişdik, bu il gec gəl-
diyimizə görə əkə bilmədik. Sentyabrda qa-
yıdacağıq. Ara-sıra yağan narın yağışlar
bolluq və bərəkət gətirir. Bizim əsas qazan-
cımız yaylaq dönəmində olur. 
    Ailənin 3 övladı var. Onlar da hər il vali-
deynləri ilə birgə yaylağa gəlib-gedirlər. Ailə
başçısı Yolçu Kərimov dövlətimizə minnət-
darlıq hissi ilə deyir: 
    – Muxtar respublikamızda heyvandarlıqla
məşğul olan insanlar üçün lazımi şərait ya-
radılıb. Uca dağların əhatəsində yerləşən Or-
dubad yaylaqlarında məskən salır, obamızı
qururuq. Burada günümüz-güzəranımız çox
yaxşı  keçir. Əsgərlərimiz postlarımızı qoruyur,
təhlükəsizliyimizi təmin edir, biz də gecə
rahat yata bilirik. Əvvəllər yollar kələ-kötür
idi, gəlib-getmək rahat deyildi. İndi şükür
Allaha ki, yollar da düzəldilib, buraya gəlmək
istəyən qonaqlar da rahat şəkildə gəlib çıxırlar.
Digər tərəfdən Ali Məclisin Sədri yaylaqdakı
şəraitlə həmişə maraqlanır. Bura mütəmadi
olaraq xəstəxanadan həkimlər gələrək sağ-
lamlığımızın qeydinə qalırlar. Baytarlıq xid-
mətinin əməkdaşları isə təsərrüfatımızda olan
iribuynuzlu, xırdabuynuzlu heyvanların xəs-

təliklərə yoluxmamaları üçün lazımi tədbirlər
görür, dərman, iynələrlə təmin edirlər. Həm-
çinin burada təşkil edilən səyyar satış xidməti
zamanı  lazımi ərzaqları ala bilirik. Ailənin
xanımı Leyla Kərimova deyir ki, yaylaqda
yaşamağa öyrəşib. Burada xırdabuynuzlu
heyvanlarla yanaşı, toyuq-cücə, qaz, hin-
duşka saxlayırıq. Bu yaylaqların dağları
səfalı və bərəkətlidir. Heyvanlar yaxşı qi-
dalanır, məhsuldarlıq yüksək olur. Təmizlik
işlərindən heyvanların sağımına qədər bütün
işi görən Leyla Kərimova sonra  dağ döşündə,
çəmənlərdə bitən hər biri dərdə dərman olan
kəklikotu, solmazçiçək, yarpız və digər faydalı
dərman bitkilərindən toplayır, qışa tədarük
görür. 
    Mehriban və qonaqpərvər oba sakinləri
ilə şəkil çəkdirib yola düşürük digər bir
yaylağa, “Xələşli yurdu” adlanan məkana.
Bu yurdda Ələsgər və Qəzənfər Qurbanov
qardaşları 1100 baş xırdabuynuzlu, 5 baş
iribuynuzlu heyvan saxlayırlar. 2 aydır, bu-
rada olan ailə Babək rayonunun Naxışnərgiz
kəndindəndir. 
    Qəzənfər Qurbanov deyir ki, bütün mal-
qaranı yığıb iyun ayından yaylağa gəlmişik,
burada özümüz üçün əlverişli yerdə yurd
salmışıq. Dağlıq ərazilərə, yaylaqlara gəl-
məkdə məqsədimiz heyvanların sağlam qi-
dalanmasıdır. Bu həyat tərzi əsrlərdir, nəsil-
lərdən-nəsillərə ötürülür. Səhər dan yeri sö-
küləndən günortaya kimi iribuynuzlu və
xırda buynuzlu heyvanları sahələrdə otarır,
saat 4-dən axşam hava qaralanadək heyvanları
yenidən otarmaq üçün sahələrə çıxarırıq.
Hər təminatımız təbiət hesabına başa gəlir.
Elektrik enerjisini generatorlar vasitəsilə
təmin edib, ocaq qalayaraq yemək bişiririk.
Bəzən çöllərdə də gecələməli oluruq. Bu za-
man bizi və sürünü ən etibarlı dostumuz
olan itlər qoruyur. Sıx meşələrlə örtülü yük-
səkliklərdə, ayı, canavar, qaban və bir sıra
başqa yırtıcı heyvanlarla rastlaşmaq müm-
kündür. Bu vəfalı dostlar sürünü gecə-gündüz
yırtıcılardan qoruyur. Hər həftə məhsulumuzu
bazara göndərir, Bakı şəhərində də sata
bilirik. Dolanışığımız yaxşıdır. Yaylaq fəsli
bitəndə, havaların soyumağa başladığı sen t -
yabr-oktyabr aylarında arana enirik. Yaxşıca
bəslənən qoyunları satışa çıxarırıq. 
    Mədinə Qurbanova deyir ki, burada günün
necə gəlib keçdiyini hiss etmirik. Ailənin
yeməyi, içməyi, heyvanların sağımı, bir də
görürük qaranlıq düşüb. Zəhmətlə bir-birindən
ləziz, dadlı və ən əsası yüksəkkeyfiyyətli
məhsullar ərsəyə gətiririk. Alıcı sarıdan heç
bir problemimiz yoxdur. Burada iki ailənin
bir yerdə yaşaması işimizi bir az yüngülləşdirir.
Hər bir işdə bir-birimizə kömək əli uzadırıq.
Bu yaylaqlarda mehriban, yardımsevər və
zəhmətkeş olmaq kimi insani xüsusiyyətləri
övladlarımız da mənimsəyir. 
    Yaylaqçılıq çox qədimdən günümüzə qədər
davam edən bir ənənədir. Həm heyvanlar
yaxşı bəslənir, həm də daha sağlam heyvan-
darlıq məhsulları – yağ, pendir və süd əldə
edilir. Bununla bazarın tələbatı ödənilir və
əhalinin yerli ərzaq məhsullarına olan ehtiyacı
təmin olunur. Tərtəmiz havası, saf suları,
sərin yayı, gözəl mənzərələri, bitki və heyvan
müxtəlifliyi ilə seçilən yaylaqlar insanı təbiət
qoynuna dəvət edir.
    Muxtar respublikamızda bu sahə üçün ya-
radılan mövcud şərait yaylaq turizminin də
inkişafına geniş imkanlar açır. İnanırıq ki,
Azərbaycanda yaylaq və elat ənənələrinin ya-
şadılması və təbliği məqsədilə iyulun 26-da
ilk dəfə olaraq Gədəbəy rayonunda keçirilən,
böyük maraqla qarşılanan Milli Yaylaq Fes-
tivalı kimi festivalların gələcəkdə muxtar
respublikamızda da təşkili reallaşdırılacaq. 

- Güntac ŞAHMƏMMƏDLİ 

Təmiz havası, təbii gözəllikləri ilə heyran edən 
gizli cənnətimiz

    Yolumuzu Azərbaycanın dilbər guşələrindən biri olan Ordubaddan salırıq. Lakin
səfərimiz digərlərindən tamamilə fərqlənir.  Çünki bu dəfə Ordubadın limonu, əriyi və
tarixi abidələri haqqında yazı hazırlamaq üçün yox, dağların döşündə qurulan kiçik
obalara yaylaq həyatı ilə tanış olmağa gedirik. Həmişə eşidərdim, kəndimizdə də heyvan-
darlıqla məşğul olan şəxslər yayda öz sürülərini yaylaqlara aparardılar. Yaylaq  haqqında
çox da məlumatlı olmadığım üçün bu səfər mənə daha maraqlı gəlirdi.

    Sədərək rayonundakı Su Monitorinq La-
boratoriyasının əməkdaşları iyul ayında Araz
çayından, Arpaçaydan və Sədərək rayonu
ərazisindəki Şir arxından həftədə bir dəfə ol-
maqla, 11 su nümunəsi  götürmüş, nümunə-
lərdə ağır metalları və radioaktivlik dozasını,
suyun temperaturunu, codluğunu, müqavi-
mətini, elektrik keçiriciliyini, duzluluğunu,
hidrogen göstəricisini və  həll olmuş oksigenin
miqdarını təyin etmək məqsədilə analizlər
aparmışdır. Aparılan analiz nəticələrinin nor-
maya uyğun olduğu müəyyən edilmişdir. 

Naxçıvan Muxtar 
Respublikası Ekologiya və
Təbii Sərvətlər Nazirliyinin

mətbuat xidmətinin 
məlumatı

    Muxtar respublikamızın sürətli sosial -
iqtisadi inkişafı davamlı xarakter alıb.
Bunun başlıca səbəblərindən biri bütün
sahələrlə yanaşı, kənd təsərrüfatının in-
kişafına yaradılan münbit şərait, torpaq
mülkiyyətçilərinə, ailə təsərrüfatlarına
göstərilən dəstəkdir. Kənd təsərrüfatı
məhsullarının satış yarmarkalarının təşkil
olunması, istehsal edilən məhsulların sa-
tışına hərtərəfli şəraitin yaradılması da
bunun ifadəsidir. 
    Ötən şənbə günü Naxçıvan şəhərində
təşkil edilən növbəti yarmarkaya gələnlərin
ardı-arası kəsilmirdi. Sakinlərin razılığını
yarmarkaya üz tutanların çöhrələrindən
də duymaq çətin deyildi. Çünki insanlar

keyfiyyəti ilə seçilən yerli məhsulları bu-
radan  ucuz qiymətə ala bilirdilər.
    Qeyd edək ki, növbəti yarmarkada
Şərur, Şahbuz, Sədərək və digər rayonların
ailə təsərrüfatçıları tərəfindən çıxarılan
məhsullar çoxluq təşkil edib. Yarmarkaya
24 istehsal müəssisəsi tərəfindən 78 növdə,
271 çeşiddə 32 ton yerli məhsul çıxarılıb.

Xəbərlər şöbəsi

Yarmarkalarda bolluqdur

    Ağbulaq İstirahət Mər-
kəzində Naxçıvan Dövlət
Texniki Kolleci tələbələ-
rinin iştirakı ilə təşkil olu-
nan “Yay məktəbi” başa
çatıb.
     Proqrama uyğun olaraq
hər günə səhər gimnastikası ilə başlayan
gənclər bu müddət ərzində “Vətəni tanı”,
“Axtar tap”, “Xəmsə” milli intellektual
oyunları, müxtəlif stolüstü idman oyunları,
futbol, voleybol oynayıblar. Həmçinin on-
ların Ağbulaq kəndi ərazisinə gəzintisi
təşkil olunub, fotomüsabiqə keçirilib, hər
günün sonunda isə vətənpərvərlik mövzu-
sunda filmlər nümayiş etdirilib. Eyni za-
manda gənclər tərəfindən müxtəlif əyləncəli
oyunlar və səhnəciklər təşkil olunub.
    “Yay məktəbi”nin sonuncu günündə
gənclər arasında keçirilən müsabiqə və
oyunların qaliblərinə, həmçinin fəal gənc -

lərə Gənclər və İdman
Nazirliyinin fəxri fər-
manları təqdim olunub.

60 gəncin iştirak
etdiyi “Yay məktəbi”
Naxçıvan Muxtar Res-
publikası Ali Məclisinin

Sədri yanında Bilik Fondu, Gənclər və
İdman Nazirliyi, Gənclər Fondu, Yeni
Azərbaycan Partiyası Naxçıvan Muxtar
Respublika Təşkilatının İcra Katibliyi
və Həmkarlar İttifaqları Şurasının birgə
təşkilatçılığı ilə keçirilib.
    Qeyd edək ki, istirahət mərkəzinin
növbəti qonaqları Naxçıvan Muxtar Res-
publikasında fəaliyyət göstərən idman
federasiyalarının məşqçi-müəllimləri
olublar.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Növbəti “Yay məktəbi” başa çatıb

    Naxçıvan Muxtar Respublikası Şahmat Federasiyasının yetirmələri yeni uğura
imza atıblar.

29 iyul-4 avqust tarixlərdə Türkiyə Cümhuriyyətinin
Ankara şəhərində təşkil olunan Çubuk Bələdiyyəsi V bey-
nəlxalq şahmat turnirində iştirak edən 8 və 10 yaşlı zəka
sahiblərimiz A və B qruplarında mübarizə aparıblar.
Turnirdə çıxış edən şahmatçımız Ərturan İsmayılov qalib
adını qazanıb. Nazlı Hümbətova isə qızlar arasında üçüncü
olub.

Sonda qalib idmançılarımız təşkilatçılar tərəfindən
mükafatlandırılıblar.

Şahmatçılarımızdan daha iki medal

    Naxçıvan Muxtar Respublikasının kənd -
lərində futbolun inkişafı üçün əlverişli
şəraitin olması, o cümlədən yeni stadion-
ların yaradılması nəzərə alınaraq Gənclər
və İdman Nazirliyinin, şəhər və rayon
Gənclər və İdman idarələrinin təşkilatçılığı
ilə gənclərdən ibarət kənd komandaları
arasında futbol üzrə şəhər və rayon bi-
rinciliklərinə start verilib.

    Oyunlar dövrə sistemi olmaqla, Nax-
çıvan şəhəri üzrə Naxçıvan şəhər 9 nöm-
rəli tam orta məktəbin mini-stadionunda,
Şərur rayonu üzrə Aşağı Daşarx, Mah-
mudkənd və Aralıq kənd stadionlarında,
Babək rayonu üzrə Vayxır kənd stadio-
nunda, Ordubad rayonu üzrə Vənənd,
Kələntərdizə kənd stadionları və Ordubad
şəhər stadionunda, Culfa rayonu üzrə
Culfa Şəhər Mərkəzi Stadionu, Bənəniyar,
Göydərə, Ərəzin kənd stadionlarında,
Şahbuz rayonu üzrə Şahbuz şəhər sta-
dionu, Kolanı kənd və Şahbuzkənd sta-
dionlarında, Kəngərli rayonu üzrə Kən-
gərli Rayon Mərkəzi Stadionunda, Sə-
dərək rayonu üzrə isə qəsəbə mini-sta-
dionu olmaqla, muxtar respublika üzrə
17 stadionda təşkil edilir.
    Yarışlarda Naxçıvan şəhəri üzrə 4,
Şərur rayonu üzrə 19, Babək rayonu üzrə
8, Ordubad rayonu üzrə 8, Culfa rayonu
üzrə 8, Kəngərli rayonu üzrə 8, Şahbuz
rayonu üzrə 8, Sədərək rayonu üzrə 8 ol-
maqla, ümumilikdə, 71 kəndin futbol ko-
mandası şəhər və rayon üzrə birincilik

uğrunda mübarizə aparırlar.
    Artıq birincilikdə ilk turun oyunları
keçirilib. Naxçıvan şəhəri üzrə Qaraçuq
və Bulqan kənd komandaları arasında
görüş birincilərin 8:2 hesablı qələbəsi
ilə başa çatıb. Şərur rayonu üzrə keçirilən
görüşdə İbadulla kənd komandası Qarxun
kənd komandasını üstələyib – 6:2. Babək
rayonu üzrə Vayxır kənd stadionunda

keçirilən oyunda Vayxır kənd komandası
babəkli həmkarlarına 3:0 hesabı ilə məğ-
lub olub. Ordubad rayonunda Vənənd
və Dırnıs kənd komandaları qarşılaşıb
və görüş birincilərin qələbəsi ilə yekun-
laşıb – 3:0. Şahbuz rayonunda Şahbuz
şəhər və Aşağı Qışlaq kənd komandaları,
Sədərək rayonunda Sədərək və Heydər -
abad qəsəbə komandaları, Kəngərli ra-
yonunda isə Böyükdüz və Yurdçu kənd
komandaları üz-üzə gəliblər. Hər üç
 görüşdə birincilər eyni hesabla qalib
gəliblər – 6:2. Culfa rayonu üzrə Bənə-
niyar kənd komandası Əbrəqunus kənd
komandasından üstün olub – 3:2.

- Ceyhun MƏMMƏDOV

Futbol üzrə şəhər və rayon birinciliklərinə 
start verilib

    – Bəzən xəritədə dünya dövlətlərinə baxır,
onlar haqqında məlumatlar toplayır, sonra həmin
ölkələrə səfər edirəm. Burada olduğum üçün
çox məmnunam. Dünya tufanında Naxçıvan dağ-
larının Nuhun gəmisini tutub saxladığı haqqında
əfsanəni, Əlincə qalasında dünyanı fəth edən bir
sərkərdənin saysız-hesabsız ordusuna 14 il döyüşüb
təslim olmayan bir xalq haqqında tarixi həqiqətləri
dinlədikcə insan özünü sehirli bir dünyaya səya-
hətdə kimi hiss edir. Ecazkar təbiəti, əzəmətli
dağları, yamyaşıl zəmiləri, bağçalı-bağlı həyətləri,
bumbuz çeşmələri, möhtəşəm abidələri olan Nax-
çıvan kəşf edilməmiş cənnətdir, – deyərdim.
    Səhərlər əzəmətli Haçadağın başı üzərindən
nur saçan, axşamlar zirvəsi qarlı dağların ətəyində
qürub edən Günəşi seyr etdikcə insanın qəlbində
bu diyara qarşı sönməz bir sevgi oyanır. Təmizlik,
sabitlik isə dünyanın bir çox dövlətlərinə nümunə
ola bilər. Elə ilk baxışda hiss olunur ki, insanları-
nızın qəlbində Vətən, təbiət, torpaq, yurd sevgisi
var. Muxtar respublikanızın rayonlarından Ordu-
badı, Culfanı da gəzmək imkanımız oldu. Əlincə
qalası – bu abidə bir xalqın qəhrəmanlığını, vətən -
sevərliyini əks etdirən bir yerdir. Tarixboyu hər
bir xalq öz keçmişi ilə öyünüb və gələcək nəsillərə
örnək olub. Dünyada elə xalqlar var ki, onların
belə tarixi keçmişi yoxdur. Amma siz azərbay-
canlıların necə qəhrəman bir xalq olması tarixi
həqiqətdir. Buna şahidlik edən Əlincə kimi bir
qəhrəmanlıq dastanı yazılan tarixi qalanı bu cür
qoruyub bərpa etməniz də həmin ənənənin da-
vamçıları olduğunuza əyani sübutdur. Əlincə
qalası özündə bir tarix yaşadır, elə bir tarix ki, siz
naxçıvanlılar yüz illər sonra da bu adı çəkəndə
qürur hissi keçirəcəksiniz. Bu, hər bir xalqa
mənsub olmayan xoşbəxtlikdir. 
    Culfada olarkən Darıdağı da görmək imkanımız
oldu. Dünyanın bir çox yerində – Polşada Kudova,
Almaniyada Dürkgeym, Rusiyada Sineqorsk  kimi
müalicə yerləri var. Lakin bu suyun tərkibindəki
mineral duzların miqdarını öyrənəndə gördüm
ki, Darıdağ suyu onlardan daha üstündür. İnsan
orqanizmində elə bir toxuma, üzv və sistem
yoxdur ki, bu su ona müalicəvi təsir göstərməklə
onun fəaliyyətinin bərpasına səbəb olmasın. 
    Ordubad qədim, gözəl, zəngin şəhərdir. Elə
də böyük deyil, amma  o qədər xoş təsir bağışlayır
ki, insan günlərlə bu şəhərdə qalmaq istəyir. Ta-
rixilik, qonaqpərvərlik, zəngin mətbəx, nə desən,
var burada. Qədim məhəllələri gəzib, Qeysəriyyə
ilə tanış olduq. Muzey bələdçisi  bizə məlumatı
ingilis dilində verdi. Bu hala az-az rast gəlirik.
Bəzən muzeylər nə qədər zəngin olsa da, bələd-

çilərin dil bilməmələri bu zənginliyi sönükləşdirir. 
    Duzdağ Fizioterapiya Mərkəzinə ilk ayaq
basdığım andan ciyərlərimdə açılma, nəfəsimdə
rahatlıq hiss etdim. Bu, məni inanılmaz dərəcədə
çox sevindirdi. Burada ağır xəstəlikdən əziyyət
çəkən bir çox insan şəfa tapır. Tanrı sizin torpa-
ğınıza lütf edib.  
    Lie Roner söhbətimizə qoşulur:
    – Naxçıvan şəhərinin  bir çox görməli yerlərini
də gəzmək fürsətimiz oldu. Qədim torpağın
hansı səmtinə yolumuz düşdüsə, orada tarixi-
mədəni abidələrlə, füsunkar təbiət mənzərələri
ilə qarşılaşdıq. Ulu Tanrı səxavətini bu torpaqdan
əsirgəməyib, buranı cənnətməkana çevirib. Nax-
çıvanın təbiəti insanı xəyallar aləminə qərq edir,
füsunkar gözəlliklərə heyran qalmaya bilmirsən.
Xalqın keçmişinə işıq salan tarixi abidələr,
mənəvi irsinizin qorunduğu mədəniyyət ocaqları,
insana daxili rahatlıq bəxş edən təbiət guşələri,
milli memarlıq elementlərinin bərq vurduğu
müasir binalar, səliqə-sahmanı ilə gözoxşayan
abad, geniş küçələr məni valeh etdi. İnanmazdım
ki, uzun illər blokadada olan kiçik bir diyar bu
qədər inkişaf etmiş olsun. Buraya yola düşəndə
çox adam getməyin, oranın iqlimi çox sərtdir.
Yay fəslində isti olur, temperatur 40 dərəcəni
keçir, –  dedilər. Amma gəlib insanlarınızla tanış
olanda yəqin etdim ki, Günəşin yox, naxçıvan-
lıların ürəyinin hərarətidir havanı belə isidən.
Bu cür səmimi insanlara çox yerdə rast gəlmək
mümkün deyil. Sizə adi bir misal çəkim. Dünyanın
bir çox dövlətlərinə səyahət etmişəm, amma
heç bir yerdə bu cür qonaqpərvərlik görməmişəm.
Həmin ölkələrdə turistlər xoş, səmimi qarşılanır,
sözsüz ki, bu, maddi qarşılıq üçün edilir. Burada
isə yediyimiz yeməyin pulunu ödəmək istəyəndə
qonağımız olun, – deyirlər. Fərqiniz bax, budur.
Sizdə turistlərə qazanc mənbəyi kimi yox, evin
əziz qonağı kimi baxırlar. Bu da öz yaşadığı
yeri ürəkdən sevən insanlara xas  olan xüsusiy-
yətdir. Bu arada, mətbəxiniz çox zəngindir.
Səhər yeməyi, nahar, şam yeməyi – hər üçü də
ləzizdir. Pendirinizin dadına söz ola bilməz. Ba-
kıda olanda Naxçıvanda mütləq pendirin dadına
 baxın, – demişdilər. Dadı damağımda qaldı
pendirinizin. Kabablarınız da çox ləzzətlidir.
Restoran sahibi deyir ki, Naxçıvan torpağının
tərkibində minerallar çox olduğu üçün buranın
heyvanlarının əti də, südü, qaymağı, pendiri də
dadlı olur. Xidmət də mükəmməldir. Çox məmnun
oldum. Burada olmaq, belə gözəl, səmimi in-
sanların məmləkətini görmək mənim üçün çox
xoş oldu. Naxçıvana yenə səfər etməyi düşünü-
rəm. Çünki insanın ruhunu dincəldir. 
    Yaşadığı torpağın hər qarışına, elinə-obasına
tərif deyilməsi, yurdunun bu qədər inkişaf etməsi,
gözəlliklər məkanına çevrilməsi hər bir naxçıvanlı
üçün ən böyük xoşbəxtlikdir. Bu gün biz bu
xoşbəxtliyi yaşayanlardanıq. Bu gözəl sözləri
dünyanın tanınmış ölkəsinin vətəndaşlarının
 dilindən eşitmək isə daha da gözəldir. 

- Ramiyyə ƏKBƏROVA

Naxçıvanı gəzmək, şəfəqsaçan gözəlliklərə tamaşa
etmək insanın ruhunu dincəldir

    Azərbaycana ilk dəfə gələn Duri Roner və Lie Roner gözəl Vətənimizin bir çox rayon və
kəndlərini gəziblər. Onlar iki gündür ki, yollarını Azərbaycanın ən qədim diyarı olan Naxçıvana
salıblar. “Qafqaz Turizm” Məhdud Məsuliyyətli Cəmiyyətinin təşkilatçılığı ilə yurdumuza gələn
qonaqların üzlərindəki ifadədən burada olmaqlarından məmnunluq duyduqları görünürdü. Bu da
bizə qürur hissi yaşadır. Dünyada  gözəlliklər və brendlər ölkəsi kimi tanınan İsveçrə vətəndaşlarının
qədim yurdumuzu, Qafqazın bu kiçik məmləkətini öz yaşadıqları yerə bənzətmələri isə daha da
qürurvericidir. Duri Roner özəl şirkət sahibidir və o, həyat yoldaşı ilə bərabər bir çox ölkələrdə
olub. Onunla söhbətimizin maraqlı məqamlarını oxucularımıza təqdim edirik.

    Naxçıvan şəhərindəki “Saat
Meydanı” turistik istirahət mər-
kəzi, demək olar ki, hər gün
naxçıvanlılara və şəhərimizə
gələn qonaqlara yüksək zövq
verən bir ünvana çevrilib.

Onu da qeyd
edək ki, isti yay gün-
lərində əhalinin is-
tirahətinin daha sə-
mərəli təşkili məq-
sədilə  hər həftənin
şənbə və bazar gün-
ləri şəhərimizin belə
ünvanlarında musiqi

kollektivlərinin və tanınmış sə-
nətçilərin  konsertləri təşkil edi-
lir. Naxçıvanda Bakı şəhərindən
dəvət olunan incəsənət nüma-
yəndələrinin iştirakı ilə keçirilən
konsertlər artıq ənənə halını

alıb. Növbəti konsert isə “Saat
Meydanı” turistik istirahət mər-
kəzində ötən bazar günü təşkil
olunub. 
    Konsert Azərbaycan Res-
publikasının Xalq artisti, ta-
nınmış müğənni Aygün Kazı-
movanın iştirakı ilə baş tutub.
Xalq artistinin ifasında lirik və
şən mahnılar  səslənib. Solistin
ifaları alqışlarla qarşılanıb. İki
saatdan artıq davam edən kon-
sert Naxçıvan şəhər sakinlərinə
və qonaqlara xoş ovqat bəxş
edib.

Növbəti konsert proqramı tamaşaçılarda 
xoş ovqat yaradıb


